
抵遼東謝疏

作者：馬中錫　明

本作品收錄於《東田文集》

版本信息

奏為謝恩事：仰荷聖明，不棄衰朽，假以中丞舊職，畀以東遼地方累疏，固辭未蒙賜允。

竊念臣衰朽無能，幸沾新化，疏庸多病，賜告先朝方畢，志負桑榆之暄。遽蒙恩采薑桂

之辣，疏辭徒切，簡命益堅者，未勒燕然之功，臣嘗抱歉。今重膺遼海之命，臣敢固違，

况恩旨旣勉以赴官，而部使又促其就道，病駒甫起，即出廄以前驅，倦鳥忘傷，遂辭林

而東徙。顧惟龍章之寵，節鉞是專，愧乏兔置之才，干城曷任。尚賴乾剛獨斷，姦宄懾

心，聖武布昭，官軍戮力，臣撫巡邊境，將吐茹之畢行，贊理戎機，或安攘之少效。臣

無任云云。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


